
GOUVÈNÈ CUOMO ANONSE MANJE GRATIS POU EDE BAY MANJE A 400,000 TIMOUN PANDAN ETE SA 

 

Pwoklamasyon ki te pibliye make jiyè kòm mwa manje pandan ete 

 

Gouvènè Andrew M. Cuomo jodia te fè paran yo sonje ke pandan lekòl ane sa ap fèmen, plizyè milye 

timoun rete elijib pou manje nourisan gratis nan plizyè santèn lokal nan eta New York pandan ete a. 

Ajans eta yo ap travay avèk patnè prive ak non-profi yo pou ogmante sansibilizasyon pwogram sèvis 

manje ete a, sa ki konble yon vid pou fanmi yo ki konte sou manje lekòl gratis ansanm ak pri-redwi 

pandan ane lekòl la pou ede nouri timoun yo. Gouvènè a te egalman pibliye yon pwoklamasyon  ki make 

Jiyè kòm mwa manje nan Eta New York pou mete aksan sou kesyon an. 

 

“Okenn timoun pa dwe rete grangou – e grasa pwogram Sèvis Manje pandan Ete a nap travay pou bay 

plizyè santèn milye timoun manje ki nòmalman depann sou manje gratis oswa a pri-redwi lekòl 

yo,”Gouvènè Cuomo te deklare. “Pwogram sa a enpòtan pou Nouyòkè yo nan tout eta, e administrasyon 

nou an ap angaje pou asire ke li atenn otan de fanmi ki nan bezwen ke posib.” 

 

Pwogram Sèvis Manje Ete ki finanse pa federal, te jere pa Depatman Edikasyon Eta New York, ki bay 

manje nourisan gratis ak goute nan lokal kap patisipe yo, sa ki gen ladan lekòl, park, sant rekreyasyon ak 

lòt lokasyon nan katye yo. Pwogram lan benefisye timoun ki gen laj 18 ane ak pi jèn ki soti nan fanmi ki 

gen revni fèb, ansanm avèk jèn adilt ki gen plis pase 18 ane ki enskri nan pwogram lekòl pou moun ki 

gen andikap.  

 

Plis pase 400.000 timoun pral resevwa chak jou manje atravè pwogram lan pandan ete sa. Anpil sit 

manje ete ofri tou aktivite rekreyasyon, kidonk timoun ak adolesan kapab rete aktif epi pase tan avèk 

zanmi yo pandan yap pwofite de manje ki nourisan.  

 

Yon etid resan nan Sant Aksyon ak Rechèch Manje [Food Research and Action Center (FRAC)] remake ke 

pandan kantite etidyan New York ki te patisipe nan pwogram ane pase a te ogmante a senk pousan 

pandan ane 2012; sèlman estimasyon twa sou dis etidyan elijib te manje.  

 

Plizyè ajans gouvènman ak non-pwofi te fè patenarya pou gaye pawòl la sou pwogram lan, kenbe tout 

bagay apati aktivite sansibilizasyon lokal ak pibliye enfòmasyon sou medya sosyal nan itilize #mesaj 

manje ete. Depatman Edikasyon Eta New York gen yon kat entè-aktiv anliy avèk enfòmasyon sou tout 

lokal manje ete nan Eta New York ou ka jwenn li la. Depatman Sante Eta New York liy dirèk Growing Up 

Healthy, 1-800-522-5006, ka ede tou pou lokalize yon sit manje ete nan kominote ou a. 

 

“Sèlman youn nan twa fanmi ki konte sou yon gad-manje oswa kwizin soup nan vil New Yorkpatisipe nan 

pwogram manje ete a – anpil senpleman pa konnen ke manje gratis ak nourisan disponib pou timoun yo 

lè lekòl fèmen,” Margarette Purvis, Prezidan & PDG Food Bank pou Vil New York ak Prezidan Fòs Travay 

Kont-Grangou Gouvènè Cuomo [Governor Cuomo’s Anti-Hunger Task Force]. “Grangou pa pran yon 

vakans ete e grasa lidèchip Gouvènè Cuomo, ni efò nou pou bay Nouyòkè yo resous ak enfòmasyon yo 

bezwen pou nouri tèt yo ak pwòch yo.” 

 

Komisyonè Edikasyon Eta, Dr. John B. King, Jr. te deklare, “Bon nitrisyon esansyèl pou aprann. Se poutèt 

sa nou bay dejene ak dine a elèv yo ki gen nesesite pandan tout ane lekòl la. Men bezwen pou manje 

nourisan pa fini nan mwa jen lè lekòl fini. Kidonk nou kontan pou ede kowòdone pwogram Sèvis Manje 

Ete la nan New York, asire ke timoun yo gen aksè a manje nourisan nan anpil lokal yo toupatou nan Eta -

- soyi nan lekòl a kan ete pou pwogram migran yo.” 

 

“Manje ki sèvi nan lokal sa yo prevni grangou epi fè yon diferans nan kominote yo toupatou nan 

eta,”Biwo Asistans Tanporè ak Enfimite Eta New York [New York State Office of Temporary and Disability 

Assistance ] Komisyonè Kristin M. Proud te deklare. “Patnè nou yo nan nivo lokal, e nan sektè non-pwofi 

ak prive, se kle pou asire ke okenn timoun pa manke yon repa paske yo pa okouran de opòtinite sa yo.” 

 

Senatè Kristin Gillibrand te deklare, “Chak timoun bezwen aksè a manje nourisan e nou tout gen 

patisyon nou pou asire ke salklas vid pa vle di vant vid. Pwogram enpòtan manje ete sa a pral ede asire 

ke timoun nou yo kapab jwenn manje nourisan yo bezwen. Lè nou envesti nan repa ki bon pou jèn nou 

yo, nap amelyore chans pou yo gen siksè nan salklas la ak pidevan.” 

 

Depite Nita M. Lovely te deklare, “Li enpòtan ke timoun yo depann sou pwogram repa lekòl gen aksè a 

manje pandan vakans ete a. Antanke wo demokrat nan Komite Apwopriyasyon Chanm, mwen te 

goumen pou ogmante finansman pou repa school yo, e mwen pral kontinye travay avèk kòlèg mwen yo 

nan Kongrè a e Gouvènè Cuomo pou asire ke New York resevwa pi bon kalite manje yo bezwen.” 

 

Depite Sean Patrick Maloney te deklare, “Patenarya enpòtan sa a asire ke timoun yo nan Hudson Valley 

gen aksè a bon jan kalite manje, fre pandan mwa ete yo. Antanke papa de elèv ki nan lekòl pre-segondè 

mwen konnen kijan li enpòtan yon repa ki byen balanse pou kenbe timoun nou yo ansante.”  

